
GOUVÈNÈ CUOMO ANONSE YON AKÒ SOU PWOJÈ $25,3 MILYON DOLA AVÈK HAMISTER GROUP, INC. 

AK VIL NIAGARA FALLS  

 

Pwojè a ki Te Bloke Lontan pou Sipòte Aktivite Touris ak Devlopman Ekonomik toupatou nan Rejyon an 

 

 

Jodi a, Gouvènè Andrew M. Cuomo te vizite Niagara Falls pou anonse yon akò sou pwojè $25,3 dola, pou 

itilizasyon miks Hamister Development, Inc. pwopoze epi gras ak Konsèy Minisipal Vil la pou sipò yo. 

Konsèy Minisipal Vil la te vote dènyèman anfavè pwojè a, ki nan yon chantye vil la posede nan 310 

Rainbow Boulevard nan anba-lavil Niagara Falls, new York. 

 

Gouvènè Cuomo di konsa, “Avèk apwobasyon pwojè Hamister, Vil Niagara Falls ap fè yon etap enpòtan 

nan travay n ap fè san pran souf pou relanse endistri touris lokal la ak ekonomi an. Pwojè sa a pral sipòte 

nouvo djòb ak revni nan taks, pou lanse aktivite ekonomik pou tout rejyon an. Avèk kokennchenn Chit 

kòm yon atraksyon prensipal, envestisman enpòtan sa a pral amelyore eksperyans vizitè yo nan Niagara 

Falls, atire vizitè pou eksplore trout sa rejyon an gen pou ofri – epi alontèm – ankouraje moun yo pase 

plis tan, kiltive vizitè ki tounen yo epitou amelyore imaj vil la nan mache touris mondyal la. Sa se yon bon 

jan nouvèl pou Vil la, epi mwen bat bravo pou Konsèy Minisipal la poutèt yo aji nan pi bon enterè 

kominote a.” 

 

Prezidan ak Direktè Jeneral The Hamister Group, Inc., Mark E. Hamister, di konsa, “Gouvènè Cuomo te fè 

etap ekstrawòdinè pou vanse pwojè sa a. Patisipasyon dirèk li te sove pwojè sa a epi sa te voye yon 

mesaj pou Nouyòkè Lwès yo pou fè yo konnen li vle batay pou fè Niagara Falls vin yon premye 

destinasyon. Avèk yon bon angajman Gouvènè Cuomo, ak angajman bon pèp Niagara Falls, mwen tou, 

mwen angaje pou fè pwojè sa a vin yon reyalite.” 

 

Majistra Vil Niagara Falls, Paul Dyster, di konsa, “Otorizasyon yo bay pou pwojè sa a siyale yon nouvo jou 

pou devlopman ekonomik pou Niagara Falls. Mèsi Gouvènè Cuomo poutèt ou fè pwojè sa a yon 

priyorite. Sipò ou pou devlopman Niagara Falls ap ede kreye yon nouvo elan k ap pote chanjman pozitif 

pou vil sa a.” 

Hamister Group, Inc. ap finanse balans $25,3 milyon dola pwojè a. L ap premye nouvo devlopman ki pa 

kazino nan echèl sa a nan plis pase 40 ane epi sa ap depase 100.000 pye kare otomatikman. Antou, 

devlopman an pral gen ladan 110 chanm otèl elegan, 24 apatman lokasyon rezidansyèl avèk tarif mache 

a, epi apeprè 8.000 pye kare detay nan nivo sòl la. Yo estime pwojè a pral kreye ant 200 ak 300 djòb 

dirèk, endirèk ak okazyonèl pandan konstwiksyon an, epi l ap kreye 70 djòb pèmanan.  

 

USA Niagara Development Corporation (USAN), avèk Prezidan Christopher J.  Schoepflin alatèt, te 

enpòtan anpil nan negosyasyon akò pou devlopman an, ki gen ladan yon sibvansyon eta pou $2,75 

milyon dola.  

 

Depi yo siyen akò pou pwojè a nan mwa oktòb ane sa a, devlopè a kapab answit aplike yon akò franchiz, 

k ap pèmèt yo antre nan faz konsepsyon an. Yo prevwa kòmansman an pral fèt nan dezyèm mwatye ane 

2014. 

 

Gouvènè Cuomo te felisite manm Konsèy la tou, ansanm ak Robert A. Anderson Jr., Charles A. Walker ak 

Kristen M. Grandinetti, ki te vote pou sipòte Pwojè Hamister.  

 

Senatè George Maziarz di konsa, “Li e pran yon ekip efò pou fè Pwojè Hamister rive isit la nan Niagara 

Falls. Tankou nan dènye wikenn nan, lè se te aji oswa mouri pou Pwojè-Lwa yo—yo pa t kite sa epi yo te 

batay pou laviktwa. Gouvènè Cuomo ta dwe jwenn kredi pou paske li te mande jwèt kòrèk la sou 

devlopman enpòtan sa a pou jwenn laviktwa pou WNY ak pou tout endistri touris enpòtan an.” 

 

Manm Asanble John D. Ceretto di konsa, “An nou limen yon limyè sou pwojè Hamister pou rekonèt li se 

yon flanbo pou atire devlopman siplemantè nan Falls. Gouvènè Cuomo te idantifye sa kòm yon premye 

pwojè enpòtan ki nesesè pou vanse avèk lansman Niagara Falls. Lè gouvènè a te wè pwosesis 

apwobasyon an ap pèdi tan, li te fè aksyon pou sove li, pou pwouve angajman li pou fè Niagara Falls vin 

yon destinasyon touris klas mondyal.” 

 

Yo te fonde Hamister Group, Inc. nan ane 1977. Li baze nan Buffalo epi li se yon premye antrepriz yon 

rekonèt nan devlopman ak jesyon otèl ak nan sant medikal. Kèk nan otèl li yo gen ladan bilding ki nan 

Pittsburgh, Knoxville ak Louisville Y ap vanse kounye a avèk yon pwojè nan Buffalo pou re-itilize Tishman 

Building sou Lafayette Square yon fason adapte kòm yon biwo pou itilizasyon miks, pwopriyete 

rezidansyèl ak otèl ki prezante yon nouvo Hilton Garden Hotel. 

